
WARTA KERAJAAN NEGARA BRUNEI DARUSSALAM 

PERINTAH PERANCANGAN BANDAR DAN DESA, 2015 
(S 7412016) 

PERATURAN-PERATURAN PERANCANGAN BANDAR DAN DESA 
(KOMPOSISI KESALAHAN), 2018 

Pada menjalankan kuasa yang diberikan oleh bab 58(2) dari Perintah 
Perancangan Bandar dan Desa, 2015, maka Menteri Pembangunan, dengan titah 
perkenan Kebawah Duli Yang Maha Mulia Paduka Seri Baginda Sultan dan Yang 
Di-Pertuan, dengan ini membuat Peraturan-Peraturan yang berikut - 

Gelaran dan permulaan kuat kuasa 

1. Peraturan-Peraturan ini boleh digelar sebagai Peraturan-Peraturan 
Perancangan Bandar dan Desa (Komposisi Kesalahan), 2018 dan hendaklah mula 
berjalan kuat kuasanya pada tarikh yang sama dengan Perintah Perancangan 
Bandar dan Desa, 2015 (S 7412016). 

Kesalahan yang boleh dikompaun 

2. Sebarang kesalahan di bawah bab 23 boleh dikompaun oleh Autoriti 
Perancang atau mana-mana orang yang diberi kuasa secara bertulis bagi maksud 
itu oleh Autoriti Perancang di bawah bab 58(1). 

Bentuk dan cara tawaran untuk mengkompaun 

3. Tawaran untuk mengkompaun hendaklah dalam bentuk dan mengikut cara 
sebagaimana yang mungkin ditentukan oleh Autoriti Perancang. 

Pemba yaran 

4. (1) Apabila tawaran untuk mengkompaun sebarang kesalahan dibuat dan 
diterima, pembayarannya hendaklah dibuat dengan wang tunai, di tempat di 
mana tawaran itu dibuat atau di pejabat sebagaimana yang dinyatakan oleh 
Autoriti Perancang atau mana-mana orang yang diberi kuasa oleh Autoriti 
Perancang dalam tawaran untuk mengkompaun itu. 

(2) Pembayaran kompaun itu hendaklah dibuat dalam masa 7 hari dari 
tarikh tawaran itu dibuat. 

Resit 

5. Apabila pembayaran dibuat menurut peraturan 4(1), suatu resit hendaklah 
dikeluarkan bagi pembayaran tersebut kepada orang yang kepadanya tawaran 
untuk mengkompaun itu dibuat. 

Kesan pembayaran 

6 .  Setelah jumlah wang bagi tawaran untuk mengkompaun tersebut dibayar, 
tiada prosiding lanjut boleh diambil terhadap orang yang telah disyaki dengan 
munasabah telah melakukan suatu kesalahan. 

Pengeluaran saman 

7. Mana-mana orang yang - 

(a) gagal hadir di pejabat sebagaimana yang dinyatakan oleh Autoriti 
Perancang atau mana-mana orang yang diberi kuasa oleh Autoriti Perancang 
dalam tawaran untuk mengkompaun itu; 

(b) gagal membuat pembayaran dalam tempoh yang disebut dalam 
peraturan 4(2); atau 

(c) memberikan apa-apa maklumat yang palsu atau mengelirukan, 
hendaklah dikeluarkan dengan suatu saman. 

Diperbuat pada hari ini 25 haribulan Zulkaedah, Tahun Hijrah 1439 
bersamaan dengan 7 haribulan Ogos, 2018. 

DATO SERI SETIA AWANG HAJI SUHAIMI 
BIN HAJI GAFAR 

Menteri Pembangunan, 
Negara Brunei Darussalam. 




